
Annotatsiya. Maqolada respublikamizda mavjud ko‘mir konlari, bu konlarning zahiralari, qazib
olinayotgan va kelgusida gazib olinadigan zahiralar hagida ma‘lumotlar berilgan. Ko‘mir konlarining
respublikamiz sanoatida tutgan o‘rni va ko‘mir konlarini qazib olish istigbollari keltirib o‘tilgan.

Kalit so’zlar. Kaustobiolitlar, torf, yonuvchi slanetslar, qo‘ng‘ir ko‘mir, aneorob bakteriyalar, tosh
ko‘mir, antratsit,

Yonuvchi qattiq foydali gizilmalar “kaustobiolitlar” deb ataladi. Grek tilidan “kaustos” - yonuvchi, “bios”
- organik hayot, “litos” - “tosh”, ya'ni “kelib chiqishi organik bo‘lgan yonuvchi toshlar” degan ma’noni
bildiradi. Ular qattiq (torf, ko‘mir, yonuvchi slanetslar), suyuq (neft) va gaz (tabiy yonuvchi gazlar)
holida bo‘lishi mumkin. Yonuvchi foydali qazilmalar yoqilg‘i energetika bazasining asosini tashkil etadi
va muhim xalq xo‘jaligi ahamiyatiga ega. Hech qaysi soha yonuvchi foydali qazilmalarsiz faoliyat
ko‘rsata olmaydi. Ular kimyo, metallurgiya, energetika sohalari uchun asosiy xomashyo hisoblanadi.
Butun dunyoda qazib olinadigan foydali qazilmalarning 85 % yonuvchi foydali qazilmalarga to‘g'ri
keladi. Yonuvchi foydali qazilmalarning asosiy elementlari, ya’ni yonuvchi moddalari uglerod (C) va
vodoroddir (H).

Torf qatlamlari cho‘kindi tog' jinslari ostida qolib ketishi bilan ko‘mir hosil bo‘lishi jarayoni boshlanadi.
Qo‘ng‘ir ko‘mirning paydo bo‘lishi 60- 70 °C da kislorodsiz muhitda, chuqur bo‘lmagan joylarda
yashaydigan anaerob bakteriyalar ishtirokida ro‘y beradi. Toshko‘mir hosil bo’lishi uchun qo‘ng'‘ir
ko‘mir yuqori bosim va 300 °C atrofidagi harorat ostidagi muhitda bo’lishi kerak. Shuning uchun
toshko‘'mir odatda 100 m va undan qalin tog’ jinslari gatlami ostida hosil bo‘ladi. Antratsit
toshko‘mirning yuqori bosim va 500°C haroratda o‘zgarishidan hosil bo‘luvchi ko‘mirdir. Avval qo‘ng'ir
ko‘mir, so‘ngra toshko‘mir, keyin esa antratsit paydo bo‘ladi. Agar torf paydo bo'‘lishi uchun bir necha
o‘n ming yil sarf bo‘lsa, uning ko‘mirga aylanishi uchun yuz ming, million yillar kerak bo‘ladi.
Uglerodning miqdori torfda 60 %, qo‘ng‘ir ko‘'mirda 78 %, toshko‘mirda 92 %, antratsitda 98 %, bo‘ladi
[1].

Hozirgi vaqtda O‘zbekistonda bir nechta ko‘mir konlaritopilgan. Aniglangan ko‘mir zaxiralari hajmi
taxminan 2 mlrd tonnani tashkil giladi. Mutaxassislarning izlanishlari natijasida ko‘mir zaxiralari
miqdori 5,7 mlrd tonnadan oshishini ko‘rsatgan. Angren qo‘ng‘ir ko‘mir koni, Sharg'un va Boysun
toshko‘mir konlaridan hozirda qazib olinmoqda.

Angren ko‘mir koni Toshkent viloyatida Angren daryosi vodiysida joylashgan bo‘lib, uning maydoni
70 kvadrat kmni tashkil giladi va zaxirasi bo‘yicha eng katta ko‘mir havzasi hisoblanadi. Sharg‘'un va
Boysun ko‘mir konlari Surxondaryo viloyatining toglik hududlarida joylashgan bo‘lib, geologik va
kon-texnik sharoitlari ancha murakkab hisoblanadi. Bu konlar ko‘mirining sifati yuqori bo‘lganligi
sababli respublika xalq xo‘jaligida katta ahamiyatga egadir [2].

1-rasm. Ko’'mirni vagonlarga yuklash jarayoni 2-rasm. Antrasit

Yuqorida Kkeltirilgan ko‘mir konlaridan tashqari O‘zbekiston bilan Turkmaniston chegaralarida
joylashgan Kogurtong ko‘mir koni (Termiz shahridan 110 km shimolda joylashgan) ham sanoat
ahamiyatiga egadir. 1940-1957-yillarda ushbu konning yer yuziga yaqin joylashgan qismi mahalliy
sanoat shaxtalari tomonidan qazib olingan bo‘lib, hozirgi vaqtda konservatsiya qilingan. Konning
geologik va gidrogeologik sharoitlari, ko‘'mirning sifati yaxshi bo‘lganligi uchun uning kelgusida
ishlatish samaradorligini ta’'minlaydi.

Oltinsoy tumani hududida (Boysundan 50 km masofa uzoqlikda) 1 ta qatlamli ko‘mir koni aniqlangan,
gatlamning qalinligi 6,5 m gacha bo'lib, 500 m chuqurlikgacha joylashgan. Zaxiralari 20 mln tonna
miqdorida baholangan.

Sharg‘undan 30 km masofada 6 ta gatlamdan iborat kon aniqlangan. Qatlamlarning galinligi 1,0-10,3
m, 600 m chuqurlikgacha joylashgan zaxiralari 62 mln tonna miqdorida baholangan.

Farg'ona viloyatida qalinligi 2-6 m bo‘lgan 2 ta qatlamdan iborat ko‘mir koni aniglangan. Chuqurligi-
500 m gacha bo’lib, zaxiralar hajmi - 84 mln tonnadan iborat.

Energiya bilan ta’'minlanish muammosi doim insoniyatning nazarida bo'lib, har bir tarixiy davrda o‘ziga
xos masalari namoyon bo‘lib kelgan. Ko‘mir, neft, tabiiy gaz va boshga energiya manbalaridan
foydalanish nisbatlari yillar davomida o‘zgarib keldi. Hozirgi vaqtda jahon energobalansidagi ko‘mir va
neftning ulushi deyarli tenglashib qolgan. Kelajakda qattiq yoqilg‘i (ko‘mir, yonuvchi slaneslar, torf)
konlarini qazib chiqarishni ko‘paytirib borish ko‘zda tutilmoqda. Chunki dunyo miqyosida qattiq
yoqilg‘ilarning zahirasi 90% neft va gazniki esa faqat 7% ni tashkil giladi.

O‘zbekiston Respublikasida ham ko‘mir asosiy energiya manbalaridan biri va sanoatning boshqa
tarmoglari uchun muhim xomashyo hisoblanadi. Mamlakat hududida joylashgan va katta ko‘mir
zaxiralariga ega bo‘lgan ko‘mir konlari kelajakda ko‘mir gazish hajmini yanada ko‘paytirishga imkon
yaratadi. O‘zbekistan Respublikasi hududida joylashgan ko‘mir konlarining zaxiralari mamlakatimiz
xalq xo‘jaligini rivojlantirishga katta imkoniyatlar yaratadi.

